
VENDIM 
Nr.66, datë 7.2.2007 

 
PËR DISA NDRYSHIME NË VENDIMIN NR.146, DATË 26.2.1998 TË KËSHILLIT TË 

MINISTRAVE “PËR NDRYSHIMIN E TARIFAVE TË TRANSPORTIT TË 
UDHËTARËVE”, TË NDRYSHUAR 

 
Në mbështetje të nenit 100 të Kushtetutës dhe të neneve 2, 4 e 5 të ligjit nr.7581, datë 

7.7.1992 “Për çmimet dhe tarifat”, të ndryshuar, me propozimin e Ministrit të Financave dhe Ministrit 
të Punëve Publike, Transportit dhe Telekomunikacionit, Këshilli i Ministrave 

 
VENDOSI: 

 
Në vendimin nr.146, datë 26.2.1998 të Këshillit të Ministrave, të ndryshuar, të bëhen këto 

ndryshime: 
1. Shkronjat “b” dhe “c” të pikës 1, ndryshohen, si më poshtë vijon: 
“b) Tarifat e transportit rrugor ndërqytetës të udhëtarëve me autobus dhe të transportit ujor 

(liqenor) të jenë sipas përcaktimeve në aneksin 1, që i bashkëlidhet këtij vendimi. 
c) Tarifat e transportit hekurudhor të udhëtarëve, sipas zonave, të jenë sipas përcaktimeve në 

aneksin 2, që i bashkëlidhet këtij vendimi.”. 
2. Pika 3 shfuqizohet. 
Ky vendim hyn në fuqi pas botimit në Fletoren Zyrtare. 

KRYEMINISTRI 
Sali Berisha 

